
Azərbaycan Respublikasının Nazirlər Kabinetinin Qərarı
№ 2                                                                                        Bakı şəhəri, 10 yanvar 2017-ci il

“Azərbaycan Respublikasında ixrac-idxal əməliyyatları üzrə gömrük   rüsumlarının  
dərəcələri   haqqında”    Azərbaycan Respublikası  Nazirlər  Kabinetinin 2001-ci il 12 aprel 
tarixli 80 nömrəli qərarında dəyişikliklər edilməsi barədə

Azərbaycan Respublikası Konstitusiyasının 119-cu maddəsinin səkkizinci abzasını rəhbər 
tutaraq, Azərbaycan Respublikası İqtisadiyyat Nazirliyinin Azərbaycan Respublikasının Maliyyə               
Nazirliyi, Azərbaycan Respublikasının Ədliyyə Nazirliyi və Azərbaycan Respublikasının Dövlət 
Gömrük Komitəsi ilə razılaşdırılmış təklifini nəzərə alaraq Azərbaycan Respublikasının Nazirlər 
Kabineti QƏRARA ALIR:

1. Azərbaycan Respublikası Nazirlər Kabinetinin 2001-ci il 12 aprel tarixli 80 nömrəli qərarı 
(Azərbaycan Respublikasının Qanunvericilik Toplusu, 2001, № 4, maddə 289, № 8, maddə 560; 
2002, № 8, maddə 549, № 9, maddə 581, № 10, maddə 647; 2003,               № 2, maddə 147, № 4, 
maddə 226, № 10, maddə 614, № 12 (II kitab), maddə 749; 2004, № 3, maddə 196, № 4, maddə 
307, № 5, maddələr 389, 390, № 9, maddə 743; 2005, № 10, maddə 980; 2006, № 4, maddə 363, 
№ 7, maddə 652; 2007, № 5, maddə 548, № 6, maddə 700, № 11, maddə 1187; 2008, № 4, maddə 
325; 2009, № 11, maddə 938; 2010, № 1, maddə 68; 2012, № 9, maddə 928; 2013, №7, maddə 
871; 2014, №1, maddə 65, №2, maddə 197; 2016, № 4, maddə 823,   № 8, maddələr 1430, 1445, 
№ 9, maddə 1592, № 10, maddə 1698) ilə təsdiq edilmiş “Azərbaycan Respublikasından ixrac 
zamanı ixrac gömrük rüsumuna cəlb olunan malların siyahısı və ixrac rüsumlarının dərəcələri”ndə 
aşağıdakı dəyişikliklər edilsin:

1.1. “7402 00 000 0” mal mövqeyinə aid sətirdən sonra aşağıdakı məzmunda  “7403 12 000 
0”, “7403 13 000 0” və “7403 19 000 0” mal mövqeləri əlavə edilsin:

7403 12 000 0 Saflaşdırılmış misdən məftil 
hazırlanması üçün biçmələr

- 10 faiz, lakin 1000 kq-a 300 
ABŞ dollarından az olmamaqla

7403 13 000 0 Saflaşdırılmış misdən prokat 
üçün biçmələr

- 10 faiz, lakin 1000 kq-a 300 
ABŞ dollarından az olmamaqla

7403 19 000 0 Digər saflaşdırılmış mis - 10 faiz, lakin 1000 kq-a 300 
ABŞ dollarından az olmamaqla

1.2. “7404  00 990 0” mal mövqeyinə aid sətirdən sonra aşağıdakı məzmunda “7405 00 000 
0”, “7407 10 000 0” və “7407 29 000 0” mal mövqeləri əlavə edilsin:

7405 00 000 0 Mis əsasında liqaturalar - 10 faiz, lakin 1000 kq-a 300 
ABŞ dollarından az olmamaqla

7407 10 000 0 Saflaşdırılmış misdən çubuqlar və 
profillər

- 10 faiz, lakin 1000 kq-a 300 
ABŞ dollarından az olmamaqla

7407 29 000 0 Digər mis ərintilərindən çubuqlar və 
profillər

- 10 faiz, lakin 1000 kq-a 300 
ABŞ dollarından az olmamaqla

2. Bu qərar dərc edildiyi gündən 30 (otuz) gün sonra qüvvəyə minir və 5 (beş) il müddətində 
qüvvədədir.

Artur RASI-ZADƏ, 
Azərbaycan Respublikasının Baş naziri

Azərbaycan Respublikasının Nazirlər Kabinetinin Qərarı
№ 4                                                         Bakı şəhəri, 11 yanvar 2017-ci il

Azərbaycan Respublikası Nazirlər Kabi-
netinin  2015-ci  il 5  iyun tarixli 216 nömrəli  
qərarı  ilə  təsdiq  edilmiş  “Qrant müqavilələrinin 
(qərarlarının) qeydə alınması  Qaydası”nda 
dəyişikliklər edilməsi barədə

“Xarici donorlar tərəfindən Azərbaycan Res-
publikasının ərazisində qrantların verilməsi prose-
durunda “bir pəncərə” prinsipinin tətbiqi haqqında” 
Azərbaycan Respublikası Prezidentinin 2016-cı il 
21 oktyabr tarixli 1083 nömrəli Fərmanının 3.1-ci 
və 3.3-cü bəndlərinin icrasını təmin etmək məqsədi 
ilə Azərbaycan Respublikasının Nazirlər Kabineti 
QƏRARA  ALIR:

Azərbaycan Respublikası Nazirlər Kabine-
tinin 2015-ci il 5 iyun tarixli 216 nömrəli qərarı 
(Azərbaycan Respublikasının Qanunvericilik 
Toplusu, 2015, № 6, maddə 789; 2016, № 3, 
maddə 599, № 5, maddə 955, № 11, maddə 
1958) ilə təsdiq edilmiş “Qrant müqavilələrinin 
(qərarlarının) qeydə alınması Qaydası”nda aşağıda-
kı dəyişikliklər edilsin:

1.  Aşağıdakı məzmunda 1.4-1-ci yarımbənd 
əlavə edilsin:

“1.4-1. Qanunun 2-ci maddəsinin 5-ci 
hissəsində nəzərdə tutulmuş xarici donorlar 
tərəfindən bağlanılmış qrant müqaviləsinin 
(qərarının) qeydə alınması ilə bağlı sənədlərin 
təqdim edilməsi və qrantın maliyyə-iqtisadi 
məqsədəmüvafiqliyinə dair rəyin əldə edilməsi 
“bir pəncərə prinsipi” üzrə Azərbaycan Respub-
likası Nazirlər Kabinetinin 2015-ci il 22 oktyabr 
tarixli 339 nömrəli qərarı ilə təsdiq edilmiş “Xarici 
donorlar tərəfindən Azərbaycan Respublikasının 
ərazisində qrant vermək hüququnun əldə edilməsi 
Qaydası”na uyğun həyata keçirilir.”.

2. 1.5-ci bənddə “15 (on beş)”  rəqəm və 
sözləri “30 (otuz)” rəqəm və sözü ilə əvəz edilsin.

3. 1.6-cı bəndin birinci cümləsində “3” rəqəmi 
“7” rəqəmi ilə əvəz edilsin.

4. Aşağıdakı məzmunda 1.10-cu bənd əlavə 
edilsin:

“1.10. Qrant müqaviləsinin (qərarının) 
mahiyyəti (predmeti) xidmətlərin göstərilməsi və 
ya işlərin görülməsi məqsədi daşıyırsa, bu halda 
həmin müqavilə xidmət müqaviləsi kimi qeydiyya-
ta alına bilər.”.

5. 2.1.4-cü, 2.1.6-cı, 2.1.7-ci, 2.1.8-ci və 3.1.5-
ci yarımbəndlər ləğv edilsin.

6. 2.1.5-ci yarımbənd və 2.2-ci bənd aşağıdakı 
redaksiyada verilsin:

“2.1.5. ərizə bu Qaydanın 1.4-cü bəndində 
göstərilən şəxslərin adından başqa şəxs tərəfindən 
verildikdə, habelə müqaviləni (qərarı) qanu-
ni təmsilçi olmayan şəxs imzaladıqda, onların 
müvafiq səlahiyyətə malik olması barədə sənəd 
(müqavilənin qeydiyyata alınması ilə bağlı 
sənədləri imzalamaq səlahiyyəti müqavilədə 
göstərilmədiyi halda).

2.2. Sənədlər xarici ölkədə tərtib olunduqda, 
leqallaşdırılmalı və ya onlara apostil verilməlidir. 
Sənədlər xarici dildə tərtib edildikdə, onların 
tərcüməsi də əlavə edilir.”.

7. Aşağıdakı məzmunda 3.1.10-cu yarımbənd 
əlavə edilsin:

“3.1.10. qeyri-hökumət təşkilatı və xa-
rici qeyri-hökumət təşkilatının filial və ya 
nümayəndəliyi tərəfindən Azərbaycan Respublika-
sının Maliyyə Nazirliyinə maliyyə hesabatlarının 
təqdim edilib-edilməməsinin yoxlanılması.”.

8. 4.1-ci bənddən “bu Qaydanın 6 nömrəli 
əlavəsində göstərilmiş” sözləri çıxarılsın.

9. Aşağıdakı məzmunda 4.1-1-ci bənd əlavə 
edilsin:

“4.1-1. Xarici donor tərəfindən verilən 
qrantın maliyyə-iqtisadi məqsədəmüvafiqliyinə 
dair Maliyyə Nazirliyinin rəyinin alınması tələb 
olunduğu halda, qrant müqaviləsinin (qərarının) 
qeydə alınması müddətinin axımı həmin qran-
tın məqsədəmüvafiq hesab edilməsi barədə rəy 
qeydiyyat orqanına daxil olduqdan sonrakı gün 
başlanılır.”.

10. 4.6-cı bənddə “5 (beş) iş günü” rəqəm və 
sözləri “10 (on) gün” rəqəm və sözləri ilə əvəz 
edilsin. 

11. Aşağıdakı məzmunda 5.1.5-ci yarımbənd 
əlavə edilsin:

“5.1.5. Xarici donorlar tərəfindən verilən 
qrant maliyyə-iqtisadi cəhətdən məqsədəmüvafiq 
hesab olunmadıqda və ya qrantın maliyyə-iqtisadi 
məqsədəmüvafiqliyinə dair rəyin verilməsindən 
imtina edildikdə.”.

12. Qaydaya 6 nömrəli əlavə - “Qrant alınmasına 
(verilməsinə) dair müqavilələrin (qərarların) qeydə 
alınması barədə bildirişin forması” ləğv edilsin. 

Artur RASI-ZADƏ, 
Azərbaycan Respublikasının Baş naziri

“The Jewish Journal” nəşri 
Azərbaycanda və ABŞ-da birinci 

xanımların nümunəvi rolundan yazır
 � Amerikada çıxan “The Jewish Journal” 

nəşrində Xocalı qırğınının canlı şahidi Dürdanə 
Ağayevanın məqaləsi dərc edilib. Materialda 
Azərbaycanda və ABŞ-da birinci xanımların 
nümunəvi rolunun əhəmiyyətindən bəhs olunur.

Müəllif yazır ki, aparı-
cı vəzifələr tutan qadınlar 
Azərbaycan cəmiyyətinin güclü 
və mühüm tərkib hissəsidir. 
Azərbaycanda qadınlara seçki 
hüququ 1919-cu ildə, yəni 
ABŞ-da qadınların analoji 
hüquq əldə etməsindən bir il 
əvvəl verilib. Hazırda sağlam 
cəmiyyət geniş əhatəliliyi 
və milli birliyi dəstəkləyən 
liderlərin fəaliyyətinə arxa-
lanır. Azərbaycanın birinci 
xanımı Mehriban Əliyeva bu 

fəaliyyətdə xüsusi rol oynayır. 
Birinci xanım 2004-cü ildən 
Heydər Əliyev Fondunun 
prezidenti vəzifəsində çalışır. 
Azərbaycan xalqının ümummilli 
lideri, müasir Azərbaycanın 
banisi Heydər Əliyevin adını da-
şıyan fondun fəaliyyəti ölkənin 
iqtisadi, mədəni və sosial 
inkişafının təmin edilməsinə 
yönəlib. Fəaliyyətin əsas 
istiqamətlərindən biri uşaqların 
həyat şəraitini yaxşılaşdırmaq-
dır. 

Son səkkiz ildə Birləşmiş 
Ştatların birinci xanımı olmuş, 
artıq bu vəzifəni tərk etməyə 
hazırlaşan Mişel Obama da 
analoji fəaliyyətlə məşğul olub. 
Mişel Obamanın proqramının 
hədəflərindən biri yaşından asılı 
olmayaraq bütün uşaqlar üçün 
bədən tərbiyəsi məşğələləri və 
səmərəli qidalanma imkanını 
təşviq etmək idi. 

Heydər Əliyev Fon-
du ölkənin birinci xanı-
mı Mehriban Əliyevanın 
rəhbərliyi ilə məktəblər, uşaq 
bağçaları, xəstəxanalar, klini-
ka və muzeylər üçün binalar 
tikib və ya bərpa edib. Birinci 
xanım həm də qadınların və 
əlil uşaqların problemlərinin 
həllinə yönəlmiş proqramlar 

üzərində işləyib. UNESCO-nun 
və ISESCO-nun xoşməramlı 
səfiri kimi Mehriban Əliyeva 
fondun Azərbaycan hüdud-
larından kənarda, xüsusən 
təhsil sahəsində fəaliyyətini 
genişləndirib. Gürcüstan, Misir, 
Rumıniya, Rusiya, Hollandiya 
və Pakistanda məktəblər inşa 
edilib və bərpa olunub. 

Müəllif yazır ki, Heydər 
Əliyev Fondu görmə qabiliyyəti 
zədələnmiş uşaqlar üçün 
Sarayevoda yerləşən, Bal-

kanlarda müharibədən son-
ra dağıdılmış mərkəzi də 
bərpa etdirib. Azərbaycanda 
yəhudi məktəbinin tikilməsi, 
Vatikanda katakombaların, 
Azərbaycan, Bolqarıstan, Fran-
sa, Rusiya və digər ölkələrdə 
çoxsaylı kilsələrin bərpası 
qədim dinlərarası tolerantlıq 
ənənələrinin nümunəsidir.

Yusif BABANLI, 
AZƏRTAC-ın xüsusi müxbiri

Vaşinqton

Fransa nümayəndə heyəti 
Fransız-Azərbaycan Universitetində 

tələbələrlə görüşüb
 � Yanvarın 11-də Fransa Respublikasının nümayəndə 

heyəti Fransız-Azərbaycan Universitetində (UFAZ) olub.

Təhsil Nazirliyindən aldığımız 
məlumatda deyilir ki, nazir Mikayıl 
Cabbarov, Fransa Respublikasının 
Xarici İşlər və Beynəlxalq İnkişaf  
Nazirliyinin  İnkişaf və Frankofoniya 
məsələləri üzrə Dövlət katibi Jan-Mari 
Lö Quen,Strasburq Universitetinin 
prezidenti Mişel Deneken, Ren 1 
Universitetinin prezidenti David Alis 
Fransız-Azərbaycan Universitetində  
tələbələrlə görüşüb.

Görüş çərçivəsində, həmçinin 
Strasburq Universitetinin prezidenti 
Mişel Deneken, Ren 1 Universitetinin 

prezidenti David Alis və Azərbaycan 
Dövlət Neft Sənaye Universitetinin 
(ADNSU) rektoru Mustafa Baban-
lının iştirakı ilə universitetlərarası 
əməkdaşlığa dair anlaşma sənədləri 
imzalanıb.

Sonra təhsil naziri Mikayıl Cabba-
rov, Fransa Respublikasının Xarici İşlər 
və Beynəlxalq İnkişaf  Nazirliyinin  
İnkişaf və Frankofoniya məsələləri üzrə 
Dövlət katibi Jan-Mari Lö Quen media 
üçün brifinq keçirib.

2016-2017-ci tədris ilində tələbə 
qəbul edən UFAZ Azərbaycan Respubli-

kasının Prezidenti İlham Əliyev və  Fran-
sa Respublikasının Prezidenti Fransua 
Ollandın birgə təşəbbüsü ilə yaradılıb.

ADNSU ilə Fransanın Stras-
burq Universiteti arasında imzala-
nan beynəlxalq tərəfdaşlıq anlaş-
ması əsasında fəaliyyət göstərən 

UFAZ-da hazırda 141 nəfər tələbə 
təhsil alır. Universitetdə kimya 
mühəndisliyi, kompüter elmləri, 
geofizika mühəndisliyi və neft-qaz 
mühəndisliyi ixtisasları tədris olunur.

Samirə ƏLIYEVA, 
“Xalq qəzeti”

Azərbaycan sülhməramlılarının 
bir qrupu Əfqanıstana yola salınıb
 � NATO-nun Əfqanıstanda həyata keçirdiyi 

"Qətiyyətli dəstək" qeyri-döyüş missiyasının tərkibində 
fəaliyyət göstərmək üçün Azərbaycan Respublikası 
Silahlı Qüvvələrinin 41 hərbi qulluqçusu plana uyğun 
olaraq rotasiya qaydasında Əfqanıstana yola salınıb.

Müdafiə Nazirliyi-
nin mətbuat xidmətindən 
verilən məlumatda bildirilir 
ki, Azərbaycan Respubli-
kası Silahlı Qüvvələrinin 
Əfqanıstandakı sülhməramlı 
missiyası 2002-ci il noyabrın 
20-dən başlayıb.

Hazırda Azərbaycan Res-
publikası Silahlı Qüvvələrinin 
90 hərbi qulluqçusu, 2 
hərbi həkimi və mühəndis-
istehkam ixtisası üzrə 2 zabiti 
Əfqanıstandakı missiyada 
iştirak edir.

Avropa Şurasının baş katibi 
Ermənistan tərəfini Azərbaycan 

əsgərinin cəsədini qaytarmağa çağırıb

 � Avropa Şurasının baş katibi Torbyorn 
Yaqlandın Ermənistan silahlı qüvvələri tərəfindən 
qətlə yetirilmiş Azərbaycan əsgərinin cəsədinin 
qaytarılmasına çağıran bəyanatı yayılıb.

Bəyanatda Ermənistan-Azərbaycan, Dağlıq Qarabağ 
münaqişəsinin humanitar aspektlərindən narahatlıq ifadə olu-
nub. Baş katib dekabrın 29-da baş vermiş hadisənin ölümlə 
nəticələnməsindən və Ermənistan silahlı qüvvələrinin həlak 
olmuş Azərbaycan əsgərinin cəsədini hələ də saxlamaqda davam 
etməsindən məlumatlı olduğunu bildirib. 

T.Yaqland tərəfləri atəşkəsə əməl etməyə çağırıb və ATƏT-in 
Minsk qrupunun 2010-cu il Həştərxan Sammitində əldə edilmiş 
razılaşmalara uyğun olaraq cəsədin təxirə salınmadan qaytarılma-
sı ilə bağlı tələbini tam dəstəklədiyini qeyd edib.     

AZƏRTAC

Birinci xanım Mehriban Əliyeva: Son illər Azərbaycan ilə  
Fransa  arasında humanitar sahədə əlaqələr yeni səviyyəyə çatıb

 � Yanvarın 11-də Azərbaycanın birinci xanımı, Heydər 
Əliyev Fondunun prezidenti Mehriban Əliyeva Fransa 
Respublikasının Xarici Işlər və Beynəlxalq Inkişaf Nazirliyinin 
inkişaf və frankofoniya məsələləri üzrə dövlət katibi Jan-Mari Le 
Guenin başçılıq etdiyi nümayəndə heyəti ilə görüşüb.

AZƏRTAC xəbər verir ki, qonaq-
ları Azərbaycanda salamlayan Heydər 
Əliyev Fondunun prezidenti Mehriban 
Əliyeva bu səfərin Azərbaycan-Fransa 
əlaqələrinin möhkəmlənməsinə töhfə 
verəcəyinə əminliyini ifadə etdi. 
Mehriban Əliyeva bu gün Azərbaycan 

və Fransa arasında ikitərəfli əlaqələrin 
yüksək səviyyədə olduğunu və bir 
çox sahələri əhatə etdiyini böyük 
məmnunluqla bildirdi. Azərbaycanın 
birinci xanımı dedi ki, informasiya 
texnologiyaları, kosmos və digər 
sahələrdə yaxşı əməkdaşlıq qurulub, 

Fransa şirkətləri ölkəmizdə uğurla 
fəaliyyət göstərirlər. 

Heydər Əliyev Fondunun prezi-
denti humanitar sahədəki əlaqələri xü-
susi qeyd etdi, son illər Azərbaycan ilə 
Fransa arasında bu sahədəki əlaqələrin 
yeni səviyyəyə çatdığını dedi. 
Ölkələrimiz arasında təhsil sahəsində 
son illərin ən böyük nailiyyətlərindən 
biri kimi Bakıda Fransız Liseyinin və 
Fransız-Azərbaycan Universitetinin - 
UFAZ-ın fəaliyyətə başlamasını qeyd 
edən birinci xanım Mehriban Əliyeva 

4 ixtisas üzrə qəbulun həyata keçirildi-
yi universitetdə 5-ci ixtisasın da tədris 
olunacağını məmnunluqla bildirdi. 

Son illər Azərbaycan ilə Fransa-
nın şəhərləri və regionları arasında 
qardaşlaşma haqqında 12 sazişin 
imzalandığını deyən Heydər Əliyev 
Fondunun prezidenti bunun həm 
siyasi, həm iqtisadi, həm də humanitar 
sahələrdə əlaqələrin inkişafına xidmət 
edəcəyini vurğuladı. Azərbaycanın 
birinci xanımı ölkələrimiz arasın-
da parlamentlərarası əlaqələrin 
yüksək səviyyədə olduğunu söylədi. 
Azərbaycan-Fransa dostluq qrupunun 
rəhbəri kimi Mehriban Əliyeva bu 
sahədə daha sıx əməkdaşlığın qurul-
masının mümkünlüyünə əminliyini 
bildirdi. Mehriban Əliyeva Fransada 
fəaliyyət göstərən Azərbaycanın Dost-
ları Assosiasiyasının fəaliyyətindən 
danışdı, bu assosiasiyanın ikitərəfli 
əməkdaşlığa mühüm töhfə verdiyini 
qeyd etdi.  

Fransa Respublikasının Xarici 
İşlər və Beynəlxalq İnkişaf Nazirliyi-
nin inkişaf və frankofoniya məsələləri 
üzrə dövlət katibi Jan-Mari Le Guen 
Heydər Əliyev Fondunun prezidenti-
nin fəaliyyətini yüksək qiymətləndirdi, 
bu fəaliyyətin həm də Fransa ilə 
dostluq və əməkdaşlıq əlaqələrinə 
töhfə olduğunu söylədi. Qonaq Bakıda 
Fransız-Azərbaycan Universitetinin 
fəaliyyətə başlamasında Mehriban 
Əliyevanın rolunu və dəstəyini xüsusi 
qeyd etdi.

Dövlət Komissiyası beynəlxalq təşkilatları 
Ermənistandan Cenevrə Konvensiyalarına 

əməl olunmasını tələb etməyə çağırıb
 � Əsir və itkin düşmüş, girov götürülmüş vətəndaşlarla əlaqədar Dövlət 

Komissiyası 2016-cı il dekabrın 29-da Azərbaycan Respublikasının dövlət sərhədini 
pozmağa cəhd göstərən Ermənistan silahlı qüvvələrinin kəşfiyyat qrupunun 
təxribat-pozuculuq fəaliyyətinin qarşısını alarkən baş vermiş döyüşdə şəhid olmuş 
Azərbaycan Respublikası Silahlı Qüvvələrinin əsgəri Qurbanov Çingiz Salman 
oğlunun cəsədinin geri qaytarılması ilə bağlı Beynəlxalq Qızıl Xaç Komitəsinin və 
ATƏT-in Minsk qrupu həmsədrlərinin səylərini yüksək qiymətləndirir. 

Dövlət Komissiyasından AZƏRTAC-a 
bildiriblər ki, son günlər Ermənistan kütləvi 
informasiya vasitələrində bu ölkənin rəsmi 
dairələrinə istinadla yayılmış məlumatlarda 
qarşı tərəf cəsədi qaytarmamasını heç bir 
məntiqə sığmayan səbəblərlə əsaslandırmağa 
cəhd edir. Halbuki Ermənistanın da qoşul-
duğu və ondan irəli gələn tələblərin yerinə 
yetirilməsini öhdəlik kimi üzərinə götürdüyü 
1949-cu il 12 avqust tarixli Cenevrə Konven-
siyaları cəsədlərin saxlanmasının hər hansı 

səbəbdən uzadılmasını qadağan edir.   
Əvvəllər də belə hallara yol verildiyini 

və cəsədləri uzun müddət saxlamaq kimi 
qeyri-humanist hərəkətin bu ölkə tərəfindən 
artıq tendensiyaya çevrildiyini nəzərə alaraq, 
Dövlət Komissiyası aidiyyəti beynəlxalq 
təşkilatları bu cür halların qarşısının alın-
masına və Cenevrə Konvensiyalarına əməl 
olunmasını Ermənistandan ciddi şəkildə tələb 
etməyə çağırır.  

